
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

BOSQICHLARI TAHLILI ASOSIDA AUDIT 
O‘TKAZISH USLUBIYOTINING USTUNLIK VA 
KAMCHILIKLARI

Annotatsiya. Mazkur maqolada avvaldan va hozirgi paytda ham menejment fani tomonidan korxonalar faoliyatini 
o‘rganishning asosiy usullaridan biri hisoblangan “hayot davri bosqichlari tahlili”ni kichik va o‘rta korxonalar auditi 
jarayoniga qo‘llash imkoniyatlari ko‘rib chiqiladi. Maqolani yozishdan asosiy maqsad auditorlarga ushbu usulni audit 
jarayonida qo‘llashning afzallik va kamchilik tomonlarini ochib berishdan iborat.

Kalit so‘zlar: hayot davri bosqichlari, kichik va o‘rta biznes, tahlil, yondashuv, xavf-xatar, biznes model.

Abstract. This article examines the possibilities of applying life cycle analysis, which is one of the main methods used in 
management science to study enterprise activities, to the audit process of small and medium-sized enterprises. The main 
purpose of the article is to reveal to auditors the advantages and disadvantages of using this method in the audit process.

Keywords: life cycle stages, small and medium business, analysis, approach, risk, business model.

Аннотация. В данной статье рассматриваются возможности применения «анализа этапов жизненного цикла», 
одного из основных методов изучения деятельности предприятий в рамках науки менеджмент, в процессе 
аудита малых и средних предприятий. Основная цель написания статьи заключается в раскрытии для аудиторов 
преимуществ и недостатков использования данного метода в процессе аудита.

Ключевые слова: этапы жизненного цикла, малый и средний бизнес, анализ, подход, риск, бизнес-модель.

K I R I S H
Bugungi iqtisodiy sharoitda korxona rivojlanishi notekis va bosqichma-bosqich kechadigan ochiq ijtimoiy-

iqtisodiy tizim sifatida qaraladi. Tashkilotning rivojlanish dinamikasini tavsiflovchi asosiy tushunchalardan biri 
korxonaning hayot aylanishidir.

Vikipediyaga ko‘ra, tashkilotning hayotiylik davri — bu kompaniya mavjud bo‘lgan davr mobaynida bosib 
o‘tadigan rivojlanish bosqichlari majmuasidir1.

Kichik va o‘rta biznes korxonalarida o‘tkaziladigan auditorlik tekshiruvlarining sifati, aniqligi hamda amaliy 
foydaliligini oshirishda korxonaning hayotiylik davri tahliliga asoslangan audit usuli muhim ahamiyatga ega. 
Uning ahamiyati, eng avvalo, kompaniya faoliyatini uning rivojlanish qonuniyatlari, tarkibiy tuzilmasidagi 
o‘zgarishlar, biznes jarayonlari va xatarlar xususiyatini hisobga olgan holda dinamik tarzda ko‘rib chiqish 
imkonini berishida namoyon bo‘ladi. Bunday yondashuv kichik va o‘rta biznes korxonalarining faoliyat ko‘rsatish 
sharoitlarini yanada to‘liqroq tushunishni ta’minlaydi hamda auditorga standart universal usullar bilan cheklanib 
qolmasdan, auditorlik muolajalarini korxonaning real ehtiyojlariga moslashtirish imkonini beradi.

1	  https://ru.wikipedia.org/wiki/ 



M U H A N D I S L I K  VA  I Q T I S O D I Y O T

1403

2025-yil, dekabr.  № 12-son

M A V Z U G A  O I D  A D A B I Y O T L A R  S H A R H I
Bugungi kunga qadar bir qator xorijiy olimlar korxonaning hayot aylanish jarayonini tavsiflovchi ko‘plab 

modellarni ishlab chiqqan va ilmiy muomalaga kiritgan. Jumladan, I. Adizes2 tomonidan taklif etilgan boshqaruv 
yondashuvi doirasida korxonaning hayot aylanishi o‘zgaruvchan boshqaruv vazifalari hamda rahbarlik uslubi 
prizmasi orqali talqin etiladi. Ushbu yondashuvda tashkilot rivojlanishining har bir bosqichi rahbarlik qarorlarining 
o‘zgarishi bilan chambarchas bog‘liq holda ko‘rib chiqiladi.

L. Greiner3 tomonidan ishlab chiqilgan strategik yondashuvda esa korxonaning hayot aylanishi strategik 
maqsadlar va raqobatbardosh ustunliklarning bosqichma-bosqich o‘zgarishi nuqtayi nazaridan tahlil qilinadi. 
Mazkur yondashuv korxona rivojlanishida yuzaga keladigan strategik inqirozlar va ularni bartaraf etish 
mexanizmlarini aniqlash imkonini beradi.

G. Kleiner4 va A. Prigojin5 tomonidan asoslangan tizimli yondashuvga ko‘ra, korxona murakkab ijtimoiy-
iqtisodiy tizim sifatida qaraladi hamda uning hayot aylanishi iqtisodiy tizimlar evolyutsiyasining umumiy 
jarayonining tarkibiy qismi hisoblanadi. Ushbu yondashuv doirasida korxona hayot aylanishi bosqichlari 
nafaqat ichki omillar, balki tashqi muhit — bozor, davlat, institutlar va texnologiyalar bilan o‘zaro ta’sirlar orqali 
ham belgilanadi.

V. Katykalo6 va boshqa tadqiqotchilar tomonidan ilgari surilgan resurslarga asoslangan yondashuv esa 
korxona hayot siklining bosqichlarini strategik resurslar va vakolatlarni shakllantirish, ulardan foydalanish 
hamda yangilash jarayonlari bilan bog‘laydi. Ushbu yondashuv vakillari korxonaning barqaror rivojlanishi resurs 
bazasining o‘z vaqtida yangilanib borishi sharti bilangina ta’minlanishini alohida ta’kidlaydilar.

T A D Q I Q O T  M E T O D O L O G I YA S I
Maqolani yozish jarayonida muallif tomonidan ilmiy izlanishning moliyaviy tahlil, ekspert baholash, hayot 

davri bosqichlari tahlili, SWOT-tahlil, tashkiliy tuzilma va boshqaruv jarayonlari tahlili hamda taqqoslash kabi 
usullaridan foydalanildi.

T A H L I L  V A  N A T I J A L A R
Kichik va o‘rta korxonalar hayotiy sikli bosqichlari yirik korxonalarga nisbatan soddaroq bo‘lib, ularni 

quyidagi tarzda keltirish mumkin:
1.	 Shakllanish (startap);
2.	 O‘sish;
3.	 Yetuklik;
4.	 Pasayish;
5.	 Qayta tuzish (tugatish yoki yangidan tashkil qilish).
Korxonaning hayot davri bosqichlari tahlili asosida amalga oshiriladigan kichik va o‘rta korxonalar auditi 

nazariyasi muhim ahamiyatga ega. Chunki ushbu yondashuv auditorga o‘z tamoyillarini biznes rivojlanishining 
muayyan bosqichiga (startap, o‘sish, yetuklik, pasayish) moslashtirish, har bir bosqich uchun xos bo‘lgan xavf 
va imkoniyatlarni aniqlash imkonini beradi. Bu esa nafaqat moliyaviy hisobotlarning ishonchliligini ta’minlashga, 
balki uzoq muddatli istiqbolda biznesning barqarorligini yanada maqsadli va samarali tekshirish hamda 
baholashga xizmat qiladi.

Mazkur yondashuv moliyaviy hisobot auditini inkor etmaydi, aksincha, an’anaviy audit bilan birgalikda 
olib borilganda uni to‘ldiradi. Natijada ko‘rsatilayotgan audit xizmati kichik va o‘rta korxonalar uchun yanada 
foydaliroq bo‘ladi. Agar auditorlik tashkiloti tomonidan korxonaning hayot davri bosqichlari tahlili asosida audit 
alohida xizmat turi sifatida taklif qilinsa, uning natijasida kichik va o‘rta korxonaning kelajakka oid bashorat 
qilingan ma’lumotlarini olish imkoniyati yuzaga keladi.

Mazkur yondashuvni an’anaviy audit bilan solishtirganda quyidagi ko‘rsatkichlar bo‘yicha farqlarni ko‘rish 
mumkin(1-jadval).

2	 Адизес, И. Управление жизненным циклом корпорации : пер. с англ. СПб. : Питер, 2007. 384 с
3	 Грейнер Л.Е. Эволюция и революция в процессе роста организаций. Вести.Санкт-Петербург университет. Серия. 

Менеджмент.-2002-№4- стр.76-92
4	 Г. Клейнер, От теории предприятия к теории стратегического управления, Российский журнал менеджмента № 1, 2003, с. 

31-56
5	 Пригожин, А.И. Методы развития организаций / А.И. Пригожин. – М.: МЦФЭР, 2003. – 864 с. – (Приложение к журналу 

«Консультант», 9 – 2003).
6	 Катыкало В. К. Организационные факторы конкурентных преимуществ фирм [Электронный ресурс]: В. К. Катыкало. Режим 

доступа: http://www.kmtec.ru/publications/library/select/org_factor_kpf.shtml .

1-jadval. Auditning an’anaviy uslubiyotini hayot davri bosqichlari tahlili asosidagi audit uslubiyoti bilan taqqoslash

Mezonlar An’anaviy audit Hayot davri bosqichlari bo‘yicha tahlil 
asosidagi audit

O‘tkazish maqsadi Moliyaviy hisobot haqqoniyligini 
tekshirish

Rivojlanishning barcha bosqichlarida biznes 
barqarorligini atroflicha baholash

O‘rganish obyekti Moliyaviy hisobot Moliya, ekologiya, boshqaruv, ijtimoiy masalalar

Davr qamrovi Bir hisobot davri Korxona hayot davrining barcha bosqichlari
Yondashuv Retrospektiv Kelajakka bashorat

Natija Moliyaviy hisobotning 
haqqoniyligi yuzasidan xulosa

Korxonaning barqaror rivojlanishi va risklarni 
boshqarish bo‘yicha tavsiyalar

Foydalanuvchilar Investorlar, kreditorlar, davlat Kichik va o‘rta korxona rahbariyati, investorlar, 
jamoatchilik

Kichik va o‘rta korxonani audit tekshiruvdan o‘tkazish jarayonida uning hayot davrining qaysi bosqichida 
turganligini 1-rasmda keltirilgan usullardan biri yoki bir nechtasining kombinatsiyasi yordamida aniqlash 
mumkin(1-rasm).

1-rasm. Korxonaning hayot davri bosqichini aniqlash usullari

Biroq amaliyotda qo‘llanilayotgan audit usullarining har biri o‘ziga xos ustunlik va kamchiliklarga ega 
bo‘lgani kabi, hayot davri bosqichlari tahlili asosida o‘tkaziladigan audit usulining ham auditorlar bilishi lozim 
bo‘lgan afzallik va zaif tomonlari mavjud.

Avvalo, mazkur usulning afzalliklariga to‘xtalamiz. Fikrlarni tizimli tarzda bayon etish maqsadida ular jadval 
ko‘rinishida keltiriladi(2-jadval).

2-jadval. Hayot davri bosqichlari tahlili asosida o‘tkaziladigan audit uslubiyotining afzalliklari
Ko‘rsatkichlar Afzallikning namoyon bo‘lishi

Xavflarni yanada aniqroq baholash

Bu quyidagilarga yordam beradi:
• xavf-xatarlar xususiyatini to‘g‘ri baholash;
• tegishli auditorlik tartib-qoidalarini tanlash;
• ortiqcha yoki, aksincha, yetarli bo‘lmagan tekshiruvlardan qochish.

Auditni rejalashtirish sifatini yaxshilash

Yondashuv quyidagilarga imkon beradi:
• resurslarni yanada samarali taqsimlash;
• eng zaif jarayonlarga e’tibor qaratish;
• vaqt xarajatlarini optimallashtirish.

Mijozning biznes-modelini chuqur 
tushunish

Auditor quyidagilar to‘g‘risida tizimli tushunchaga ega bo‘ladi:
• kichik va o‘rta korxona qanday qilib daromad oladi;
• qaysi jarayonlar uning uchun eng muhim hisoblanadi;
• rivojlanishning turli bosqichlarida moliyaviy hisobotlarga qaysi omillar ta’sir 
ko‘rsatadi. 
Bu esa auditorlik xulosasining sifatini oshiradi.

Tekshiruv usullarini moslashtirish 
imkoniyati

Turli bosqichlarda turli xil yondashuvlar talab etiladi va hayot davri bosqichlari 
usuli buni hisobga oladi:
• shakllanish bosqichida – asosan likvidlik ko‘rsatkichlariga, muomalalarni 
hujjatlashtirish va nazoratga e’tibor qaratish;
• o‘sish bosqichida – daromadlarning to‘g‘riligini hamda boshqaruvning 
talabga javob berishini o‘rganish;
• yetuklik bosqichida – samaradorlik darajasi va turg‘unlik xavfini aniqlashga 
ko‘proq vaqt ajratish;
• pasayish bosqichida – faoliyatning uzluksizligi xavfini o‘rganishga alohida 
ahamiyat berish.

Rahbariyat bilan o‘zaro hamkorlikni 
yaxshilash

Auditor yuqori natijalarga erishish uchun quyidagilarni tushuntirishi mumkin:
• rivojlanish bosqichiga qanday xavflar xos;
• ichki nazoratni qanday yaxshilash mumkin;
• moliyaviy ko‘rsatkichlar hayot davri bosqichlari bilan qanday bog‘liq.

Xulosalarning oldindan aytish ehtimolini 
ta’minlash va ishonchliligini oshirish
 

Bunday yondashuv tahlilning mantiqiy tarkibini shakllantiradi:
• jarayonlar mavhum tarzda emas, balki biznes rivojlanishining odatiy 
bosqichlarini hisobga olgan holda taqqoslanadi;
• mulohazalar amaliy ahamiyat kasb etadi;
• xulosalar shaxsiy qarashlarga nisbatan ancha barqaror bo‘ladi.

Xavfga yo‘naltirilgan auditning 
zamonaviy usullariga muvofiqligi

Hayot davri bosqichlari tahlili kasbiy standartlar talab etadigan xavfga 
yo‘naltirilgan yondashuv vositalaridan biri bo‘lib, u auditni:
• yanada zamonaviy;
• sifatli;
• xalqaro amaliyotga ko‘proq mos keladigan 
darajaga ko‘taradi.

Qo‘shimcha qimmatli tavsiyalar berish 
imkoniyati

Auditor korxonaning rivojlanish bosqichini inobatga olgan holda quyidagi 
tavsiyalarni berishi mumkin:
• ayni paytda qaysi jarayonlarni maqbullashtirish muhimligi;
• qanday moliyaviy xatarlar bashorat qilinayotgani;
• ichki nazorat tizimini qanday yaxshilash mumkinligi. 
Bu audit xizmatining qadrini oshiradi.

Kichik va o‘rta korxonalarni hayot davri bosqichlari tahlili bo‘yicha auditdan o‘tkazish usulining kamchiliklari, 
bizning fikrimizcha, quyidagilardan iborat.

1.	 Auditordan tajriba va yuqori darajadagi malakali professional mulohazani talab qilishi.
Auditor kichik va o‘rta korxonaning hozirgi vaqtda rivojlanishning qaysi bosqichida ekanligini aniq belgilashi 

lozim, biroq:
•	 bosqichlar aniq chegaralanmagan bo‘lishi mumkin;
•	 biznesning rivojlanishi har doim ham to‘g‘ri chiziqli bo‘lmaydi;
•	 turli bo‘linmalar turli bosqichlarda bo‘lishi mumkin.
Mazkur holatlar ushbu yondashuvni nisbatan subyektiv va kamroq standartlashtirilgan qiladi.
2.	 O‘ziga xos biznes modeliga ega bo‘lgan kompaniyalarga har doim ham qo‘llab bo‘lmasligi.
Ba’zi korxonalar:
•	 bozorda barqaror o‘ringa ega holda faoliyat ko‘rsatadi;
•	 mavsumiy yoki loyihaviy model asosida ishlaydi;
•	 bitta yirik mijozga yuqori darajada bog‘langan bo‘ladi.
Bunday korxonalar uchun hayot davrining klassik bosqichlari real jarayonlarni to‘liq aks ettirmasligi mumkin.
3.	 Tahlil va axborotga qo‘yiladigan talablarning yuqoriligi.
Auditor tahlilni amalga oshirish uchun korxona faoliyatiga doir quyidagi qo‘shimcha ma’lumotlarni yig‘ishi 

talab etiladi:
•	 strategik rejalar;
•	 boshqaruv hisobotlari;
•	 ichki jarayonlar to‘g‘risidagi ma’lumotlar.

Ammo kichik va o‘rta korxonalarda bunday axborotlar ko‘pincha mavjud bo‘lmaydi yoki hujjat ko‘rinishida 
rasmiylashtirilmagan bo‘ladi.

4.	 Rivojlanish bosqichini noto‘g‘ri talqin qilish xavfi.
Hayot davri bosqichining noto‘g‘ri tasniflanishi quyidagilarga olib kelishi mumkin:
•	 xavflarni noto‘g‘ri baholashga;
•	 auditorlik tartib-taomillarini noto‘g‘ri tanlashga;
•	 audit sifati pasayishiga.
5.	 Auditning mehnat talabchanligi va narxining oshishi ehtimoli.
Quyidagi omillar:
•	 mulk egalari bilan uchrashuvlar, kelishuvlar va maslahatlashuvlarni amalga oshirish;
•	 biznes jarayonlarini chuqur tahlil qilish;
•	 strategik omillarni o‘rganish
auditorning ish vaqtini sezilarli darajada oshiradi. Bu esa xo‘jalik muomalalari hajmi nisbatan kichik va 

moliyaviy imkoniyatlari cheklangan kichik va o‘rta korxonalar tomonidan audit xizmatlari narxining oshishiga 
nisbatan e’tirozlar yuzaga kelishiga sabab bo‘lishi mumkin.

6.	 Uslubning uzoq muddatli istiqbolga yo‘naltirilganligi.
Biroq kichik va o‘rta korxonalar ko‘pincha:
•	 yuqori noaniqlik sharoitida faoliyat yuritadi;
•	 tezkor o‘zgarishlarga moyil bo‘ladi;
•	 bozor ta’siri ostida strategiyani tez-tez o‘zgartirib turadi.
Mazkur holatlar kelajakka oid bashoratlarning aniqligini pasaytiradi.
7.	 Ilmiy va amaliy bazaning cheklanganligi.
An’anaviy tavakkalchilikka asoslangan auditdan farqli ravishda, hayot davri bosqichlari tahliliga asoslangan 

usul:
•	 qo‘llash mumkin bo‘lgan yagona standartlarga ega emas;
•	 ko‘proq tahliliy vosita sifatida foydalaniladi;
•	 milliy va xalqaro audit standartlarida yetarli darajada tavsiflanmagan.
Shu sababli ushbu usulning qo‘llanilishi barcha holatlarda ham bir xil va aniq natija beravermasligi mumkin.

X U L O S A  V A  T A K L I F L A R
Kichik va o‘rta korxonalar faoliyatini ularning “hayot davri bosqichlari tahlili” asosida auditdan o‘tkazish 

uslubiyoti xalqaro amaliyotdan audit xizmatlari milliy bozoriga asta-sekinlik bilan kirib kelmoqda. Uning 
an’anaviy auditdan asosiy farqini qisqacha quyidagicha ta’riflash mumkin:

•	 an’anaviy audit – “korxonaning ma’lum sanaga tuzilgan moliyaviy hisobotlari haqiqatga mos keladimi?” 
degan savolga javob bersa;

•	 “hayot davri bosqichlari tahlili” asosida o‘tkazilgan audit – “korxonaning hozirgi bosqichdagi holati 
barqarormi, uning bugungi kundagi faoliyatiga qanday risklar ta’sir ko‘rsatmoqda va u o‘z rivojlanishining 
keyingi bosqichlariga iqtisodiy, ekologik hamda ijtimoiy jihatdan tayyormi?” degan savollarga javob beradi.

Audit amaliyotida qo‘llanilayotgan har bir usul va uslubiyotning o‘ziga xos ustunlik va kamchiliklari mavjud 
bo‘lgani kabi, qo‘llashga tavsiya etilayotgan mazkur uslubiyot ham o‘zining afzalliklari va kamchiliklariga ega. 
Amaliyotda auditorlar ushbu uslubiyotning afzalliklaridan o‘z faoliyatlarida samarali foydalanib, unga xos 
bo‘lgan va o‘zlariga bog‘liq kamchiliklarni bartaraf etishga intilishlari lozim.

Uslubiyotning yuqorida qayd etilgan kamchiliklarining aksariyati auditorlarning tajribasi va malakasi 
bilan bog‘liq bo‘lganligi sababli, mazkur uslubiyotning keng rivojlanishiga salbiy ta’sir ko‘rsatuvchi omillarni 
kamaytirish maqsadida, bizning fikrimizcha, quyidagi chora-tadbirlarni amalga oshirish maqsadga muvofiq 
hisoblanadi.

1. Auditorlarni o‘qitish va malakasini oshirish.
- Tahlilning asosiy bosqichlari va maqsadlarini to‘liq tushunishlari uchun auditorlik tashkilotlari xodimlarini 

kichik va o‘rta korxonalar hayot davri bosqichlari tahlili asoslari bo‘yicha o‘qitishga investitsiya kiritish.
- Ushbu yo‘nalishdagi bilimlarni egallash, mustahkamlash va muntazam yangilab borish uchun onlayn 

kurslar, vebinarlar, mutaxassislar bilan davra suhbatlari hamda maslahatlashuvlardan foydalanish.
- Kichik va o‘rta korxonalar orasida doimiy mijoz hisoblangan korxonalar mutaxassislariga hayot davri 

bosqichlari tahlili uchun zarur materiallarni yig‘ish tartibi va usullarini o‘rgatish maqsadida seminarlar tashkil 
etish.

2. Uslubiyotni soddalashtirish va kichik hamda o‘rta korxonalar faoliyatiga moslashtirish.
- Dastlab to‘liq hayot davrini emas, balki eng muhim bosqichlar va ta’sir omillariga e’tibor qaratilgan hayot 

davri bosqichlari tahlilining soddalashtirilgan shakllarini qo‘llash.

- Hayot davri bosqichlari tahlilini amalga oshirishda zarur ma’lumotlarni yig‘ish uchun auditorlik tashkilotlari 
tomonidan ishlab chiqilgan namunaviy hujjatlardan foydalanish.

3. Tahlil sifati va aniqligini oshirish maqsadida audit jarayonida ixtisoslashtirilgan dasturlar va servislarni 
qo‘llash.

- Hayot davri bosqichlari tahlili uchun mo‘ljallangan, ochiq interfeysga ega, maxsus texnik bilimlarni talab 
qilmaydigan hamda kichik va o‘rta korxonalar uchun moslashtirilgan dasturiy mahsulotlardan foydalanish.

- Zarur hollarda hayot davri bosqichlari tahlilining ayrim bosqichlarini o‘rganish va baholash uchun ushbu 
yo‘nalishda katta tajribaga ega bo‘lgan tashqi maslahatchilarni jalb etish.

4. Hayot davri bosqichlari tahlili uchun zarur ma’lumotlarni yig‘ish va yuritish tizimini shakllantirish.
- Doimiy mijoz bo‘lgan kichik va o‘rta korxonalarda xom ashyo va energiya sarfi, ekologiyaga ta’sir 

ko‘rsatuvchi chiqindilar hamda tashlamalar bo‘yicha ma’lumotlarni tizimli ravishda to‘plashni tashkil etish.
- Ushbu ma’lumotlarni tayyorlash va yig‘ish vazifasi yuklatilgan kichik va o‘rta korxonalar xodimlari bilan 

auditorlik tashkilotining muntazam aloqada bo‘lib turishini ta’minlash.
- Ma’lumotlarni yig‘ish murakkab bo‘lgan holatlarda kichik va o‘rta korxonalar faoliyat yuritayotgan tarmoq 

bo‘yicha o‘rtacha statistik ma’lumotlardan foydalanish.
5. Natijalarni hujjatlashtirish va hayot davri bosqichlari tahlilining foydali jihatlarini mijozlarga ta’kidlab 

borish.
- Audit natijalari va berilgan tavsiyalar bo‘yicha batafsil va tizimli hisobotlarni yuritish.
- Mijozlarni hayot davri bosqichlari tahliliga qiziqtirish maqsadida, agar mavjud bo‘lsa, ularga o‘xshash 

boshqa korxonalarda ushbu yo‘nalishda erishilgan ijobiy natijalar va yutuqlardan misollar keltirish.
6. Uslubiyotga bosqichma-bosqich takomillashtirishlarni joriy etib borish.
- Audit natijalari asosida takomillashtirish talab etiladigan eng muhim yo‘nalishlarni aniqlab olish.
- Mazkur korxonada olingan natijalarni doimiy kuzatib borish va tavsiya etilgan chora-tadbirlarga zarurat 

tug‘ilganda tuzatishlar kiritish.
- Doimiy mijoz bo‘lgan kichik va o‘rta korxonalar xodimlarida qiziqish va mas’uliyatni saqlab qolish 

maqsadida, ushbu yo‘nalishdagi muvaffaqiyatlar va uchrayotgan qiyinchiliklar yuzasidan muntazam 
muhokamalar tashkil etish.

